
GOUVÈNÈ CUOMO SIYEN LWA KI VIZE POU KREYE YON SAL TEYAT NAN LAK OONDAGA 

 

Gouvènè Andrew M. Cuomo jodia te siyen lwa ki pral pèmèt pou yon nouvo sant art spektak, sal teyat 

nan lak Onondaga, kap bati sou pati lwès rivaj lak Onondaga nan Vilaj Geddes. Nan fason pou reponn a 

yon orè konstriksyon agresif, Konte Onondaga te mande pèmisyon pou l gen otorite konsepsyon-

konstriksyon an. Lwa a akòde yo kapasite sa, sa ki pèmèt menm pati a pou yo alafwa fè konsepsyon ak 

konstriksyon teyat la. 

 

“Kontwi plas pèfòmans art sa nan lak Onondaga pral prezante fòs natirèl zòn lan epi kreye yon nouvo 

destinasyon pou atire plis touris, kreye travay ak devlope aktivite ekonomik,” Gouènè Cuomo te deklare. 

“Nan akòde otorizasyon konsepyon konstriksyon pwojè sa, teyat la pral ka bati pi rapid, mwen chè ak pi 

efikas.” 

 

Pwojè a fè pati de pwogram revitalizasyon Lak Onondaga, ki te anonse  pa Gouvènè a nan mwa Janvye 

ane sa a. Premye faz pwogram reyabilitasyon Lake Onondaga pral gen ladan pwojè ki totalize $100.3 

milyon dola ki ta finanse pa $30 milyon dola nan Eta New York, ansanm avèk resous gouvènman federal 

ak finansman lokal yo ki enkli yon pòsyon nan peman kazino Oneida. 

 

Senatè David Valesky te deklare, “Mwen kontan dèske mwen te pwomote lejislasyon sa nan non Konte 

Onondaga. Anplis de pèmèt yon konsepsyon-konstriksyon sa ki ekonomize lajan epi ogmante efikasite, 

lejislasyon an garanti salè ekitab e li ankouraje pou yo sèvi avèk kontraktè MWBE yo. Mwen konplimante 

Gouvènè Cuomo ak Egzekitif Konte a Joanie Mahoney pou lidèchip yo sou kesyon sa a.” 

 

Manm Asanble Bill Magnarelli te deklare, “Bati yon sal teyat isit la nan Lake Onondaga pral kreye yon 

espas kap pote kilti, art, travay ak lajan touris. Mwen remèsye Gouvènè Cuomo paske li te siyen lwa sa ki 

pral kontinye tout efò revitalizasyon ke nou te antreprann jiska prezan nan kominote a. Mwen kontan 

dèske mwen te pwomote lejislasyon sa e map rete tann pou m wè konstriksyon teyat la.” 

Egzekitif Konte Onondaga Joanie Mahoney te deklare, , “Mèsi Gouvènè Cuomo paske w te siyen lwa sa 

ki pral pèmèt Konte Onondaga kontinye nan tan reyèl kidonk nou kapab jwenn pwojè sa acheve opli vit 

ke posib. Nou kontan anpil avèk opòtinite pou bati nouvo sal teyat la nan Lak Onondaga epi pèmèt nou 

itilize konsepsyon-konstriksyon, nou ka ale delavan nan fason ki pi efikas ak efektif.” 

 

Sipèvizè vilaj Geddes Manny Falcone Jr, te deklare, “Nan non m ak nan non Komisyon minisipal Vilaj 

Geddes, nou eksite ak kontan pou n tande ke Gouvènè Cuomo te siyen lwa sou teyat la Jodia. Vilaj 

Geddes ap rete tann nan yon avni ki pa twò lwen lè nou kapab jwi de aktivite ki pral fèt nan sal teyat la 

ak sa li pral pote nan kominote nou an.” 

 

Nan Bidjè Egzekitif 2014-2015 lan, gouvènè a te pwopoze $30 milyon dola nan finansman eta pou sipòte 

devlopman ak amelyorasyon enfrastrikti pou kominote yo ki ozalantou Lak Onondaga, sa ki gen ladan 

pwojè reyabilitasyon, envestisman enfrastrikti pou ankouraje nouvo opòtinite lojman ak biznis, ak 

amelyorasyon bò lak Onondaga ki pral ogmante aksè ak bay nouvo opòtinite rekreyasyon pou New Yòkè 

ak vizitè yo. 

 

Lwa sa a te pase nan toulède chanm lejislati yo kòm S.7745 ak A.9964, respektivman. 

